
Vischnaunca dad llanz/Glion: Planisaziun
locala - prolungaziun dalla zona da planisaziun
telefonia mobila

La suprastonza communala ha relaschau ils 15 d’october 2021 ina zona da planisaziun pertuccont
la telefonia mobila da dus onns per igl entir territori communal. Quei ha ella fatg sin basa digl art.
21 dalla Lescha davart la planisaziun dil territori per il cantun Grischun (LPTGR) per saver
examinar il relasch da determinaziuns e disposiziuns pertuccont indrezs per telefonia mobila. Cun
la decisiun dils 28 da zercladur 2022 ha la suprastonza communala decidiu da concretisar quella
zona da planisaziun.

La finamira dalla planisaziun ei la suandonta:

- Examinaziun dil relasch da determinaziuns e disposiziuns pertuccont indrezs per telefonia mobila
ella planisaziun locala dalla vischnaunca.

La zona da planisaziun cumpeglia las zonas da habitar, las zonas mischedadas e las zonas dil
center, nua ch’ils indrezs per telefonia mobila vesibels savessen disturbar il maletg dil liug ni dalla
cuntrada ni savessen caschunar immissiuns ideelas.

lls plans cun las zonas relaschadas ein publicai sin la pagina d'internet dalla vischnaunca dad
llanz/Glion (www.ilanz-glion.ch) e sche necessari (suenter annunzia per telefon 081 920 15 60) era
fisicamein ella Casa Cumin a Glion, 3. alzada tier la partiziun planisaziun e construcziun.

Sin basa digl art. 21 dalla Lescha davart la planisaziun dil territori per il cantun Grischun (LPTGR)
ha la suprastonza communala decidiu en sia sesida dils 23 da settember 2025 da prolungir la zona
da planisaziun per dus ulteriurs onns. || Departament d’economia publica e fatgs socials dil
Grischun ha approbau la prolungaziun dalla zona da planisaziun entochen ils 15 d’october 2027
cun disposiziun dils 3 d'october 2025.

Ella zona da planisaziun astga vegnir fatg nuot che savess engrevegiar ni impedir la nova
planisaziun. Projects da baghegiar astgan buca vegnir lubi, sch’els savessen cunterfar a leschas
gia valeivlas ni allas prescripziuns previdas per la nova planisaziun (art. 21 al. 2 LPTGR).

La suprastonza communala resalva da mintgamai saver concretisar resp. adattar la zona da
planisaziun al stan actual dalla planisaziun. Encunter la prolungaziun dalla zona da planisaziun san
ins far recuors tier la Regenza dil cantun Grischun enteifer 30 dis suenter la publicaziun.

Suprastonza communala llanz/Glion

